
IV. 

LIL SIDTNA MARIJA TAL-KARMNU 
Fuq għolja nadifa, xemxija, 

li tilħaq mal-ikħal tas-sħab, 
qalb ġonna bid-dwieli miksija, 
il-WARDA TAL-HENA tinsab 

b'kolI barka mimlija, 
Marija. 

Li kelli mill-ħrara t' Elija, 
li kelli l-imħabba ta' Xmun, 
kont nifhem, hekk ruħi mogħnija, 
is-setgħa ta' driegħek xi tkun, 

o Xemx tal'qdusija, 
Marija I 

Kont nifhem kif, ħielsa mill·ħtija, 
qatt Lilek ma tiefes id-dnub; 
kif sħiħa żammejt ix-xbubija 
u tnissel Fik Iben maħbub, 

o Ġmiel tal-Lhudija, 
Marija I 

Kif qabel l-imħabbra tislija 
li ġieblek mis-Sema Orabel, 
kien ilu ġa snin disa' mija 
li lemħek ix-Xiħ tal-Karm-El, '" 

o Tama mogħtija, 
Marija! 

Kif Alla, M ulej tal-Kburija; 
li d-dinja ma tesgħu w imkien, 
minn fommok ried jisma' Ikun fija 
u f'ġufek ingħalaq għaż-żmien, 

o Ġieħ tal-mifdija, 
, Marija I 

* L-isem tal-muntanja Karmel (Monte Carmelo) ġejj minn 
żewġ kelmiet lhudin, Karm u El, jiġifieri Ġnien u Alla: u hekk 
il-kelma Karmel tiġi tfisser il-Ġnien fAlla. Ġ.M.A. 



Kif nifhem! Kif nifhem! Mitfija, 
bħal xemgħa milquta b'riħ kbir, 
inħossha quddiemek id-dija 
li ruħi taf trodd għat-tifħir, 

o Għajn tas-sbuħija, 
Marija! 

Mid-dalma tal-ljieli waħxija 
arfagħni bil-ġwienaħ tal·ħsieb, 
biex nifhem kif rak lsaija, 
kif xandrek Elija lir-Rhieb, 

o Kewkba bikrija, 
Marija! 

V, hemm, fuq il-għolja kennija, 
tallagħni, wassalni sa ħdejk, 
biex nara bħal xita qawwija 
il-grazzi jissawbu mn'idejk, 

o Sħaba mgħobbija, 
Marija! 

Is-16 ta' Lulju, 1912. Ġ. MUSCAT-AZZOPARDI. 

IL-ĠIRIEN TIEGHI 
Kien nofs-ta'-nhar mitfi, bla ħajja tax· xahar ta' Mejju. Is

sema miksi kolhi bi sħab irmiedi, l-arja. tqila ftit sħuna, riħ 
isfel li jmarrad: kollox ħiemed, donnha l-ħajja waqfet. Bil
ktieb miftuħ quddiemi kont aktar inħares lejh milli naqra. 
Hassejt rasi tqila, ma flaħtx iżjed, għalaqt il-ktieb u qomt nimxi 
mal-kamra. .Xrift fit-tieqa, minkbejja fuq il-ħoġor u rasi 
mgħaddsa. Gieni f'rasi li nikteb xi ħaġa bil-Malti. Fuqiex? 
Dak il-ħin ma stajtx naħseb ħlief fuq il-ġirien, għax, koss, 
għandna ġiren ta' kull qatglia li ta' kull għamla. Min sa jeħel 
ma' ras i ? Il-griegi! Kienu raġel u martu, li ilhom xi xahar 
joqogħdu ħdejna, jidgħu dagħa jfarrak il-ġebel; minn fil-għodu 
sa fil-għaxija waħda wara l-oħra n għalxejn b'xejn. Anqas biss 
ma rrid naħseb fihom! 

Nikteb fuq Biċe! Xbejba minn ta' daż-żmien, x'agħarha 
maqtugħ u liebsa mqaċċat, ħelwa għasel mal-barranin u morra 
tengnuta man-nies tad· dar. Ma tismagħhiex ħlief tgħajjat li 

twerżaq, donnha mxajtna, tħabbat li ssabbat il-bwieb, ħadd ma 
jista' jkellimha; iżda malli toħroġ mill-bieb il-barra xoftejha 




